
నాయంచ నడపుల - నవనిజం దలఁచి

“హా!" యని పలవించి - యరఁగన్ను మొగిచి

తెలివిడి నొంది "యే - తీరున సీత

మెలఁగునో తనుబాసి?" -మించు సంపెంగల

కొమరు గాంచిన కొండ - గోగులం జూచి

"కమలాక్షి నెన్నడు - గందునో యేను?"

జక్కవల్ రొదసేయ - జానకి వినినఁ

బొక్కవే చెవులు నా - పొంతలేకునికి?

ఈ సానువులు గిరు - లీ కందరంబు

లీ సరోవరము లే- నేవేళఁ జూచి 3120  

యోర్తునే జాసకి - యొద్ద లేకున్న?

నేర్తునే నామది - నిలుప ధైర్యంబు?

మెత్తన జనకజ - మే నంతకన్న

మెత్తన మనసెట్లు - మీనాంకు చేతి

రాయిడి  కోర్చునో - ప్రాణముల్ వట్టి?

ఆ యింతితోడివే - ప్రాణముల్ తనకు!”

అనుచుఁ జాతకము జ - లాపేక్ష చేత

వనదంబుఁ దలఁచు - వగచిన యట్ల

సీతఁ దలంచుచు - శ్రీరామవిభుఁడు

చేతోభవుని మాయ - చే గట్టువడియె.  

		 ఈ పేజీలో చివరి మార్పు 10 నవంబరు 2020న 11:38కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

